
18.3.2024 
 
Siaran Media  
 
IR. PATHMANATHAN K. 
CEO, PBAHB dan PBAPP. 
 
 
PERINGATAN BEKALAN AIR: SILA KURANGKAN PENGGUNAAN AIR (DAN 
BUKAN LEBIH) UNTUK ELAK ISU DI PULAU PINANG KETIKA MUSIM KEMARAU 
KALI INI  
 

• Anggaran penggunaan air di Pulau Pinang mencecah 927 juta liter sehari 
(JLH) pada 17.3.2024 berbanding purata 877 JLH pada 2023. 
 

• PBAPP mengeluarkan sebanyak mungkin air tetapi peningkatan 
penggunaan sebanyak 50 JLH ini menyebabkan masalah bekalan air di 
beberapa kawasan.  
 
 

PULAU PINANG, Isnin, 18.3.2024: PBAPP ingin merayu kepada semua pengguna air 
Pulau Pinang untuk mengurangkan penggunaan air mereka sebanyak 10% serta-
merta. 
 
Sila elakkan daripada menggunakan hos air untuk menyiram taman anda, membersih 
kenderaan atau premis anda dengan segera. Sila gunakan air dengan berhemat di 
rumah dan di tempat kerja. 
 
Penggunaan air sebanyak 927 JLH 
 
Pada hari Ahad (17.3.2024), anggaran penggunaan air di Pulau Pinang dijangka 
mencapai 927 JLH berbanding purata harian 877 JLH yang direkodkan pada tahun 
2023. 
 
Ini mewakili peningkatan mendadak sebanyak 50 JLH dalam penggunaan air dari 
tahun ke tahun. 
 
Izinkan saya menjelaskan: 50 JLH merujuk kepada jumlah air yang cukup untuk 
mengisi 20 kolam renang saiz Olimpik setiap hari atau 33,333,333 botol besar (1.5L) 
air minuman setiap hari.  
 
Kenaikan mendadak dalam penggunaan air, terutamanya dalam keadaan situasi 
kekurangan air seperti di Pulau Pinang, agak kurang bijak dan tidak mampan. Ini telah 
menyebabkan masalah di beberapa kawasan di Daerah Barat Daya (DBD) dan 
Seberang Perai Selatan (SPS), seperti yang dilaporkan oleh PBAPP dalam hantaran 
di Facebook bertarikh 16.3.2024. 

Berikut adalah gambaran umum data kejuruteraan bekalan air untuk Pulau Pinang 
pada 17.3.2024: 
 

1. Pengeluaran air terawat PBAPP  

• Jumlah untuk 9 loji rawatan air (LRA):  
Bahagian pulau dan Seberang Perai 

 
1266.3 JLH  

(purata 2023: 1198 JLH) 

2. Purata kehilangan air (NRW) 2023 26.8% 

3. Anggaran jumlah penggunaan air negeri  
(1266.3 JLH – 26.8%) 

927 JLH 

(purata 2023: 877 JLH) 

4. Anggaran penggunaan: bahagian pulau 
(42.7% daripada jumlah penggunaan berdasarkan 
data 2023) 

 
396 JLH 

5. Anggaran penggunaan: Seberang Perai 
(57.3% daripada jumlah penggunaan berdasarkan 
data 2023) 

 
531 JLH 

 
Paras air Sungai Muda yang rendah  
 
Dalam jangka masa dari 14.3.2024 – 17.3.2024, paras air Sungai Muda ialah 1.71m 
– 1.89m, iaitu di bawah “paras selamat 2.0m” untuk pengabstrakan air di muka sauk 
Lahar Tiang di Seberang Perai. 
 
Paras Empangan Muda 120 bilion liter di Kedah yang melepaskan air ke Sungai Muda 
dilaporkan menurun kepada 48.6% pada 15.3.2024. Mujurlah, paras Empangan Beris, 
empangan kedua yang mungkin melepaskan air ke Sungai Muda, dilaporkan 98.6% 
pada hari yang sama. 
 
PBAPP terus mengabstrak sebanyak mungkin air mentah dari Sungai Muda setiap 
hari untuk memenuhi permintaan air Pulau Pinang. Bagaimanapun, operasi 
pelepasan air dari Empangan Muda dan Empangan Beris ke Sungai Muda ketika 
musim kemarau terletak di tangan pihak berkuasa Kedah. 
 
Namun begitu, kakitangan PBAPP bersiap sedia untuk melepaskan maksimum 600 
JLH dari Empangan Mengkuang Diperbesarkan (EMD), apabila kita tidak dapat 
mengabstrak air yang mencukupi dari Sungai Muda. 
 
Laporan Empangan 
 
Sehingga 17.3.2024, kapasiti efektif 3 empangan utama Pulau Pinang adalah seperti 
berikut:  
 

1. Empangan Air Itam 37.3%  

2. Empangan Teluk Bahang  73.0% 

3. Empangan Mengkuang Diperbesarkan (EMD) 89.6% 

Harap maklum bahawa kapasiti efektif Empangan Air Itam menurun sebanyak 0.8%, 
daripada 38.1% pada 15.3.2024 kepada 37.3% 17.3.2024. PBAPP terpaksa 
melepaskan lebih 11 JLH dari empangan. LRA Air Itam terpaksa mengeluarkan 25 
JLH air terawat untuk memenuhi permintaan air yang meningkat. 
 
Sejak 5.2.2024, pelaksanaan Pelan Tindakan Empangan Air Itam 2024 (AIDAP 2024) 
PBAPP telah meningkatkan kapasiti efektif empangan sebanyak 4.5%, daripada 
32.8% pada 5.2.2024 kepada 37.3% pada 17.3.2024. 
 
Salah satu daripada faktor utama yang akan menentukan kejayaan berterusan AIDAP 
2024 ialah penggunaan air yang sederhana. Ingatlah bahawa PBAPP telah 
mengepam 33 JLH air dari LRA Sungai Dua ke kawasan perkhidmatan bekalan air Air 
Itam untuk meningkatkan kapasiti efektif empangan itu secara beransur-ansur. 
 
Walau bagaimanapun, jika PBAPP tidak dapat meneruskan mengepam 33 JLH air 
terawat dari Seberang Perai ke Air Itam disebabkan penggunaan air yang luar biasa 
tinggi, AIDAP 2024 tidak akan berfungsi. Selain itu, akan terdapat lebih banyak isu 
bekalan air yang meluas di DBD dan SPS. 
 
Jadi, sila kurangkan penggunaan (dan bukan lebih) air di Pulau Pinang ketika musim 
kemarau ini. Bekalan air kita “tidak selamat” sehinggalah hujan mengisi semula 
empangan kita dan Empangan Muda di Kedah. 
 
Untuk tip jimat air sila lawati www.pba.com.my. 
 
 
Terima kasih. 
 
 
Dikeluarkan oleh : Syarifah Nasywa bt Syed Feisal Barakbah 

Unit Komunikasi Korporat 
Email    :  syarifah@pba.com.my 

